
Årsrapport for Øystre Slidre Frivilligsentral 2012
Målsetting
Øystre Slidre Frivilligsentral skal vera ein lokalt forankra møteplass, ope for alle som har lyst og høve til deltaking i frivillig verksemd. Målsettinga er å:
· Mobilisere til auka frivillig innsats

· Vera eit kraftsenter for folkehelsearbeid og frivillig verksemd i kommunen

· Setja i gang aktivitetar som kan styrke nærmiljøet i kommunen

· Formidle tenester mellom innbyggarane på frivillig grunnlag

· Etablere kontakt på tvers av generasjonar og kulturar
· Arbeide etter visjonen ”Aktiv for trivsel”.
Frivilligsentralen skal vera eit supplement til det eksisterande frivillige organiserte arbeidet i kommunen og skal drive i samsvar med dei retningslinjer som staten har gjeve for drift av frivilligsentralar, og overordna mål frå eigar, Øystre Slidre kommune.

Organisering

Sidan oppstart av frivilligsentralen 23.11.2009 til 31.12.2012 har dagleg leiar vore tilsett i  avdeling Arbeid og Aktivitet i sektor for Helse og Velferd. Etter ny organisering gjeldande frå 01.01.2013 vil frivilligsentralen vere organisert under Kulturavdelinga. 
Kommunestyret i Øystre Slidre er frivilligsentralen sitt øvste organ. Samhandlingsrådet for Øystre Slidre Frivilligsentral er eit rådgjevande organ som har regelmessige møter med dagleg leiar i frivilligsentralen. Rådet er eit samhandlingsorgan mellom kommunen og dei frivillige lag og organisasjonar. Samhandlingsrådet skal drøfte drifta av Øystre Slidre Frivilligsentral innanfor rammene av dei mål, planar, budsjett og andre vedtak kommunen gjer for sentralen. Samhandlingsrådet består av seks medlemmar med personleg vara: Eigar har tre politisk valte representantar og det er tre representantar frå dei frivillige. Leiar i ungdomsrådet, eldrerådet,  rådet for menneske med redusert funksjonsevne og dagleg leiar sin næraste overordna har møterett, forslag- og talerett. Dagleg leiar for frivilligsentralen er sekretær for rådet. Samhandlingsrådet har hatt fire møter i 2012.
Drift

Det er stor aktivitet innan frivillig sektor i kommunen og saman med tiltaka i frivillig-sentralen, utgjer dette eit allsidig tilbod for innbyggjarane i Øystre Slidre. Frivilligsentralen ser det som ei viktig oppgåve å vere katalysator for frivillig aktivitet både for frivillige lag og enkeltfrivillige. 
I 2012 har Frivilligsentralen hatt 54 enkeltfrivillige knytta til aktivitetar og oppdrag på sentralen: ca. 20 av dei har hatt ansvar for aktivitetar og resten har utført hjelpeoppdrag. 
I tillegg har 19 treningskontakter utført oppdrag med enkeltpersonar og grupper. Dagleg leiar koordinerar mange personar og aktivitetar, og er ein del av eit stort nettverk både lokalt og regionalt. Øystre Slidre Frivilligsentral har i 2012 hatt 12 faste aktivitetar, fleire enkelttiltak og meir enn dobla antal hjelpeoppdrag sidan 2011. Måloppnåinga er god.
Faste aktivitetar i 2012:

· Ulike trimgrupper inne og ute (bl.a Helsetrimmen, ”Sprek & Glad”)

· Babytreff i samarbeid med helsepersonell i kommunen

· Håndarbeidstreff  ”Bøndingen”

· Lesestund i samarbeid med omsorgsboligane og sjukeheimen

· Sittedans i samarbeid med Seniordansen

· Fredagskafé  
· Dansekveldar i samarbeid med Skarvemellin og Septimlaget
· Hjelpeoppdrag  (ca. 150 oppdrag utført i 2012)

· Kartlagging av aktivitetar i kommunen og marknadsføring av tilboda gjennom brosjyrer, plakater, omtale i lokalavisa og kommuna si heimeside.
· Utleige av lokaler på Moatunet
Av enkelttiltak kan nevnast: Guida fjellturar, dagstur til Heidal, trilleturar med bebuarane på sjukeheimen, møter med frivillige lag og treningskontakter, trivselssamlingar for frivillige,  markering av Verdens aktivitetsdag, trimkonkurranser, Vinterstafetten, deltaking i Jentebølgen og medansvar i Bra Mat kurs og Fjellstafetten. 
Utfordringar
I 2013 blir det viktig å forankre handlingsplanen for frivilligsentralen enda betre i relevante planer i kommunen og i den administrative leiinga. 
Lokala til frivilligsentralen har liten kapasitet, og aktivitetar som fredagskafé og dansekveldar krev større plass enn det Moatunet kan tilby. 
Finansiering/økonomisk oversikt

Rekneskapet for frivilligsentralen for 2012 er revisorgodkjent og godkjent av kommunestyret i sak  13/658 

